
ASTEASU�Juan Mari Lekuona
zenak utzitako aulkia beteko du
idazleak martxoan aukeratua bada

ARRAZOIAK�«Literatur zein 
hizkuntza arloko merezimenduak

Ihoteetan bete-betean da herria

Joxean Azkueren
errautsak zabaldu
dituzte Ernion
Omenaldia egin zioten atzo Zelatunen;
gaur, rokodromoaren inaugurazioa�6 Jendetza elkartu zen Zelatunen Azkueri azken agurra ematera. N. URBIZU

Hilaren 27an aurkeztuko dute ofizialki Atxagaren hautagaitza. R. B. / ARP

«Euskal Herriak 
erabakitzeko aukera»
aldarrikatuz�7

TELEFONOAK�

Larrialdiak. ((112)) 
Osasuna.
�Alegialdea. Osasun zentroa:
653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larrialdiak:

461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Harri-kartoizko edifizioak

Ondo zaindutako baserri zaharrari
begira jarrita nago. Pareta artean
gordeta ditu hiru mendetik gorako

historia eta istorioak. Imajinatu ditut garai-
ko etxegileak baserri horren lehen harriak
jartzen, zurajea atontzen, teilatua eman on-
doren morterozko paretez ixteko. Orduko
material oraingoen aldean pobreekin eta

UUZZTTUURRRREETTIIKK�XABIER TELLERIA

bitarteko pobreagoekin. Baina ondo pen-
tsatuta orientabidea, etxe barruko distri-
buzioa, hotz-beroak. Bete beharreko fun-
tzioari ondo egokituta, besterik gabe.

Bat-batean buruak  gaurko eraikuntza
moldera egin dit salto. Eta baserri zaharre-
tik hainbat eraikuntza publiko ezin moder-
noagotara. Erabilitako materialetan egun-
doko aurrerapena egin dugu; baliabide
teknikoetan zer esanik ez. Aurrekontuak,
berriz, arrazoizko baliabideen  muga beha-
rren, auskalo zenbaterainoko diru xahuke-
taren abiapuntu izaten dira. Orain beste
kontrol, inspekzio eta begirale, baina hala
ere… Irauteko eraikuntza sendoena baino,

pelikuletako dekoratuen traza hartzen diet
hauetako batzuei.

Ohituta gaude eraikuntza lanak amaitu
bezain pronto erreklamazioekin hastera:
itoginak goitik, hezetasunak behetik, fatxa-
da puskak askatzea alde batetik edo pitza-
durak ireki direlako bestetik.. Horri guztia-
ri aldez aurretik erreparatu ordez, nago
distraituegi gabiltzala diseinu kontuekin,
abangoardian joatearekin, historian arras-
toa utzi nahi izatearekin. Baina iruditzen
zait, baserri zaharrak ez bezala, eraikuntza
hauek itxita daukatela historian sartzeko
bidea. Botatzeko epea jarrita inauguratzen
ditugu.

Kondeko Aldapan ere Zumardi Handia, 40. hamarkadan
Erredakzioa�Gaur egun aski ezaguna da denontzat Zumardi Han-
dia, Tolosa eta Ibarra artean, Tolosana paper fabrikaren atzealde-
an.Garai batean,baina,are eta handiagoa zen parke hori,Kondeko
Aldapa ere hartzen baitzuen. Hala jasotzen du Jose Maria Tuduri
Esnalen Argazkiak Tolosa (1920-1945) liburuan agertzen den

1940 eta 1945 bitarteko irudi honek. «Argazki hau nostalgikoen-
tzat da, oso gutxik baitu gogoan Tolosako bazter hura», dio. Gaur
egun Igarondo igerilekua dago gune horretan. Laster, ordea, itxu-
ra aldatuko du berriro; izan ere, igerilekua bota eta etxebizitzak
eraikiko dituzte bertan. ‘ARGAZKIAK TOLOSA (1920-1945)’ LIBURUA

AARRGGAAZZKKII  ZZAAHHAARRRRAA�

Neska 
behar dut
Fina, langilea eta arduratsua.
Etxeko lanak egiteko edo
haurrak zaintzeko. Bietarako
bada, hobe.

Soldata ona eta ordutegi
malgua. Ezinbesteko baldin-
tza: besteak beste, fardelak
aldatzen, hautsa kentzen eta
arropa txukun tolesten jaki-
tea. Hortaz, emakumea be-
har du izan nahitaez.

Gizonezkoa bazara, mese-
dez, ez deitu. Oraingoz garbi-
gailua ondo dabil. Hor ari da,
jira eta bira, beti bezala. Eta
gu ere antzera, aurrera 
—egin nahian— eta atzera,
betiko kontuekin.

Gezurra dirudi, baina be-
netako lan eskaintza izan lite-
ke. Itxura handirik ez badu
ere, hala diote, aurtengoa bi
mila eta seigarrena dela. Ur-
teaz ari naiz. Ea abendua bi-
tarte halako zenbat jartzen
ditugun. Iragarkiak, alegia.
Nik otsaila baino lehen bilatu
behar dut… Neska.

MAIDER JAUREGI�ALEGIA

GGUUTTUUNN@@KK�

Laborategia. Plaza libreak:
teknikariak, ikertegiko laguntzaileak,
Eusko Jaurlaritza. Informazioa doan.
943 31 37 82.
Ohar garrantzitsua. Urritasun
fisikoren bat baldin baduzu, lor ezazu
lanpostu finkoa. %5 erreserbatua.
Informazioa doan: 943 31 37 82.

Peoiak. Obrak, gidariak, zabor
biltzaileak, garbitzaileak.
Udaletxetarako. 943 31 37 82.
Gidariak. Hurrengo lanpostuak Foru
Aldundirako. Kontratu mugagabea.
943 31 37 82.
Suhiltzaileak, udaltzaingoa. Plaza
libreak udaletxeetarako. 

Informazioa doan. 943 31 37 82
telefono zenbakian.
Garbitzaileak. Lanpostu finkoak:
eraikin publikoak, ikastetxeak,
erietxeak. Astelehenetik ostiralera,
08:00etatik 15:00etara. 
Informa zaitez. 943 31 37 82.
Presazkoa. Haur zaintzaileak eta

haur eskoletarako hezitzaileak behar
dira. 943 31 37 82.
Administrari laguntzaileak. Plaza
libreak udaletxeetarako. 1.200 euro.
Lanaldia: astelehenetik ostiralera,
08:00etatik 15:00etara. 
Informazioa doan  943 31 37 82
telefono zenbakian.

iragarki laburrak�

Euskararen
egoera
Tolosaldean
Denon erantzukizuna da euska-
rak bere sua eta garra jariatzen
jarraitzea, udaletxeek, gober-
nuek... dirua eta laguntzak ema-
ten ikasi nahi dutenei, eta guk
herritarrok, benetan euskara
maite dugunok (hala esaten
dugu, behintzat), euskaraz min-
tzatuz, euskara erabiliz, euska-
rarekiko harro sentituz, gure za-
tia dela, gure herrialdearen zati,
gizartearen zati... Ez diezaiogun
lagundu, euskara desagertarazi
nahi duten pertsona, sektore,
gobernuari... Ez ahaztu hizkun-
tza dela herri baten bihotza.
EHE (Euskal Herrian Euskaraz)!

SUA ETA GARRA�

Erabakia pertsonala bada ere,
oraindik ere euskara bigarren
mailako hizkuntza den ideia ja-
sotzen dugu eguneroko bizi-
tzan. Alde batetik, gure hizkun-
tza ofizial bihurtu zela ez da urte
asko, gutxitxo gizaldi baten bizi-
rako. Ezin ahaztu gaur egungo
euskal gizartearen zati oso han-
dia (erdia baino gehiago, ziurre-
nik) frankismo garaian hezi zela
eta ordungo ideiak gehiago edo
gutxiago barneratuak dituztela,
gaztelaniarako joera nabar-
menduz, bai beraiengan eta
zenbait kasutan baita beren on-
dorengoetan ere (zer ikusi, hura
ikasi). Beste batetik, zenbait ins-
tituziok euskara suspertzeko
eginiko ahaleginak eskas sama-
rrak izan dira, egin zezaketena-
ren ondoan motz geratu dira. Ez
da ulertzekoa, bestela, oraindik
publikoarekin lan egiten dute-
nei bi hizkuntzak behar bezala
menperatzea eskatu ez izana.
Penagarria da, oraindik orain
euskaraz bizi nahi dugunok
eguneroko bizitzan ditugun oz-
topoak: administrazioan, osaki-
detzan, epaitegian, unibertsita-

WWWWWW..TTOOLLOOSSAALLDDEEKKOOHHIITTZZAA..IINNFFOO�

tean, zerbitzu publikoetan, Er-
tzaintzarekin... Egoera hauek
ere euskara baztertzera bultza
dezake zenbait. Bukatzeko, ja-
rrera bat kritikatu nahi nuke:
nola da posible Euskal Herria
Askatu edo Euskal Herrian Eus-
karaz ohikatu eta gero gure ar-
tean gazteleraz aritzea? Denok
gara errudun.

PATXI�

Argi dago erabakia pertsonala
dela,baina nik ez dut uste gazte-
en gehiengoak aukeratzen due-
nik gaztelania. 25 urte ditut eta
jaio nintzenetik nire hizkuntza
aski izan dut jendearekin komu-
nikatzeko. Betiko kontua da gaz-
teen artean euskara ez dela era-
biltzen, eta hori ez da horrela, ez
gaitezen beti hain ezkor izan.
Nire ustez Patxik arrazoia du;
izan ere, ohitura kontua da, gure
gurasoak eta aiton-amonak
gazteleraz egitera behartu bai-
tzituzten garai batean, eta hori
barneratuta geratu zaie askori.
Hortik dator arazoa.Bestalde,ez
dut uste inork behartzen duenik
euskaraz egitera, alderantziz,
debekatu egin zioten hainbati,
eta esan bezala hor hasi zen gal-
tzen hizkuntza. Eta ez dut inon-
go unetan esan nahi gaztelera
erabili behar ez dugunik, abera-
tsa baita oso, hizkuntz aniztasu-
na ahalik eta jende gehiagore-
kin komunikatzerako orduan.

-�

Tabakoaren
Legeaz
Ondo iruditzen zait. Orain arte
ez erretzaileen eskubideak ez
dira aintzat hartu, eta aspertuta
gaude erretzaileen keak arnas-
ten.

EZ ERRETZAILE BAT�

Ez naiz erretzailea baina ez
nago ados lege honekin. Alde
onak baditu ere, aisialdian nor-

beraren esku egon behar luke
erretzea; baita zenbait lan arlo-
tan ere, ordu asko bakarrik iga-
ro behar dutenen kasuan, adibi-
dez.

PATXI�

Ondo dago esana. Gehienetan
juergan zaudela erreduraren
bat gertatzen da, eta nork du
errua? Hori ezin jakin. Zuk mina
sufritu beharra, eta kitto.

BELE�

Legea utz dezatela bere horre-
tan, nahikoa entzun beharra
izan dugu-eta erretzaileok. Aski
da!

-�

Oso ondo iruditzen zait hori
hala izatea. Nire lankideek kan-
pora joan behar dute orain erre-
tzera, eta guztioi mesede egiten
digu horrek. Bide batez, erretze-
ari utziko diotela esan dute.

PATXI�

Azkenean, taberna guztietan
erre daiteke; baina, hori bai, lan-
tegietan edota merkatalgunee-
tan edo leku publikoetan ezin
izango da erre.Legea nahiko go-
gorra dela uste dut.

-�

Etxebizitzen
egoera
eskualdean
Batzuk arkitektu ospetsu eske
eta Tolosaren itxura arkitektoni-
koagatik kezkatuta. Beste ba-
tzuk, pisurik merkeenak 25 mi-
loitik gora eta errentak 600 eu-
rotan, geure burua ibaira bota
edo ibai azpian bizitzen jartzeko
prest (ni neu barne). Hau mun-
due!

MA�

Gipuzkoako beste toki batzue-
tan baina okerrago dago, baina
oraindik etxe asko eraiki daitez-

ke. Ez dut uste Tolosako arkitek-
tura maila txarra denik; hala ere,
arkitektu ospetsu batzuk ekar-
tzea ez legoke gaizki, baita arki-
tektura lan polit bat egitea ere.

MA�

Lehengo eguneko etxe zozketak
adierazten du garbien egoera:
ia mila etxe eskatzaile eta 44
etxe zozketatzeko. Beharra ba-
dagoela argi dago. Ari dira pix-
kanaka etxeak eraikitzen eta ba-
tzuk babes ofizialekoak, baina
oraindik....

ZIRIKA�

BOEren itxura itsusiegia dela
uste dut. Horra arazo larriena.

-�

40 solairuetako dorre batzuekin
dena konponduko litzateke. Au-
sardia behar da, baina, hori pro-
posatzeko!

BARRAKUS�

Nik uste dut arazoa ez dela etxe-
rik ez egotea, prezioa da, etxeen
prezio garestia. Eta egia da gaur
egun, hala ere, babes ofizialeko
etxe gehiago egiten direla. Bai-
na ez da nahikoa, egiten direnen
ehuneko handi bat ezin dugu
ordaindu, ez gazte, ez heldu...ez
inork! Beraz, etxe merkeagoak
guztiontzat!

ETXE�

Udaletxeak «tasatutako prezio-
etan» Voith-Gorostidi inguruan
egingo dituen etxeak: 32 miloi
pezetatik hasita. Eskerrak Uda-
lak lagundutakoak diren! Zein
ari da patrikak lepo betetzen?
Aterako al zaie grano haundi
bat ipurdian!

MIELTXO�

Gazteok oso zaila dugu etxe bat
erostea. Izan ere, ordaindu be-
har denarekin bizitza osoa egin
behar dugu ordaintzen. Etorki-
zun belatza, beraz.

-�

KOLDOBIKA JAUREGI
ESKULTOREA

«Burua 
ekialdean dut 
eta bihotza 
nire herrian»

«Hemen, zentroetan
xahutzen dena bere
lanetatik bizi den
artista kopurua baino
askoz handiagoa da»

«Ez dago 
hemengo jendeak
egiten duena
erakusteko 
zentro handirik»

‘Cambio 16’ (2006-01-23,
1.781. zenb.)

EESSAANNAAKK�

DDAATTUUAA�

1868.
urtea. Biharko egunez,
urtarrilaren 23a, 1868.
urtean, Pablo Gorosabel
historialaria hil zen,
Tolosan.



dut: erraietatik idatzi; badakit
burua oso traidorea dela, bai-
na horretan saiatu naiz.
Zure pertsonaiak izen eta abi-
zena dituzten pertsonekin
lotu dituzu: Panizo tortura-
tzailearekin, Joxe Arregire-
kin, Imanolekin... 
Bai lekuekin, bai pertsonaiekin
eta bai denborarekin, jolas bat
dago. Bizipena da kontakizuna-
ren erdigunea, orduan bizipen
horrek ez du leku jakin bat, bi-
zipen hori edozein auzotan
gertatu zelako. Denborak ere
ez du kokapen finko-finko bat,
badauka egitura orokor bat,
baina urteen eta denboraren
joanaren gainean bizipenak
gehiago agintzen du kronolo-
giak baino. Horrek guztiak ez
du mundu mitiko bat sortzen,
errealitatetik oso gertu dagoen
mundu bat baizik. Ez da leku
eta garai mitiko bat, bizipen
psikiko bat da, eta bizipen psi-
kikoak ez daude denboraren
eta lekuaren morroi, baizik
pertsonen bizipenen morroi.
Baina elementu gutxi batzuen
bidez errealitatearen aingurak
markatuta uzten dira, pertso-
naia historiko gutxi batzuekin
(ideologikoki ez dira mutur be-
rekoak), eta lekuak ere aingu-
ren bidez kokatzen dira. Le-
kuak eta denborak horrela tra-
tatzeko modu hori, jakina, ez
da nik asmatua, beste autore
askok egin dute: Rulfok antze-
ko zerbait egin du lekuarekin;
agian, lekua, pertsonaia histo-
rikoak eta denbora uztartzeko
modua da hor dagoen berrita-
suna.
Lekuari dagokionez, Obaba-
rekin konparatu dute. Zer iru-
ditu zaizu konparazioa? 
Hortxe dago koska. Obabak
leku mitiko bat sortzen du,
denboratik nolabait kanpora-
tua, eta hemengo lekua, garbi
uzten dut erreferentziekin ez

AINARA GOROSTIZU - BERRIA

Etxeko zapatiletan hartu gaitu
elkarrizketa honetarako Juan
Kruz Igerabidek (Aduna,
1956). Eroso. Etxeko —bere ba-
rruko— gauzak kontatzeko.
Hauts bihurtu zineten helduen-
tzako bere lehen eleberriko
Adela maistra, Joantxo mutikoa
eta Marro gaiztoa etxekoak ba-
litu bezala. Barruan dituelako.
Nola sentitu zinen liburua
amaitzean? 
Hustuta. Bizi hustea izan da,
huste psikikoa. Barrenean ne-
ramatzan gauza askori forma
emateko modu bat izan da libu-
rua idaztea. Barrenean dauz-
kazun bizikizunekin literatura
egiten duzunean forma bat
ematen diezu bizikizun horiei,
eta mundua eta zeure burua
ezagutzeko tresna bihurtzen
dira. Hori da aldea huste katar-
tikoaren eta literaturaren arte-
an. Literatura egiten duzunean
pauso bat haraxeago egin nahi
duzu. Errealitatea ezagutzeko
ahalegin bat egiten duzu.
Huste horretan garai soziopo-
litiko baten kronika egin

‘Hauts bihurtu zineten’ urteko libururik onenetakoa dela esan du kritikak. 
Egileak, bederen, barne muinak agertu ditu nobelan, goxo, gordin, zintzo

JJUUAANN  KKRRUUZZ  IIGGEERRAABBIIDDEE�IDAZLEA

JON URBE / ARGAZKI PRESS

ari garela, nahiz eta oraindik ez
dugun ezer ikusten. Horrelako
bizipenek, pertsonek beren bi-
zitza eta izaera osoa arriskuan
jartzen dutenean, gauzak ez
dira alferrik izaten.
Literatura ihesbide izan dai-
tekeela esan duzu, baina bai-
ta errealitatera gerturatzeko
bidea ere. Ez al da kontraesa-
na? 
Bai. Horregatik, kontraesan ho-
rretan nabil. Nik literatura egi-
tean horra jo nahi dut. Horre-
gatik, gero eta gehiago estima-
tzen dut erraietatik ateratzen
den literatura, bizitzarekin
lotu-loturik dagoen literatura.
Izugarri estimatzen dut Koldo
Izagirrek egiten duena, oso
erraietatik egindako literatura,
eta Linazasorok egiten duen li-
teratura estimatzen dut. Erraie-
tatik ateratakoa da, nahiz eba-
sio-literatura ematen duen,
oso literatura mentala delako.
Nik neronenean ere hori egin

dela Faulkenerren Yoknapata-
wapha ez Obaba, estilo horre-
tako literatura ez da. Niri izuga-
rri gustatzen zaizkit geografia
birtual horiek, baina hau ez da
geografia birtual bat. Hau
hauts bihurtutako geografia
da, errealitatetik oso gertu da-
goena, baina laino batek
erraustua.
Zure ahotsa dozenaka idazle
eta pentsalarirekin hizketan
jarri duzu.
Bai, gogoeta egiten lagundu di-
datelako, nik bakarrik ezin bai-
tut. Azken batean, gizakiaren
arazo unibertsalak dira,eta ho-
rretaz ari gara pentsatzen giza-
kiak gizaki garenetik. Horrega-
tik jo dut pentsamendu uniber-
tsalera. Bestetik, egoerari
buruz ez dut eman nahi pasa-
dizoen bilduma huts bat. Gogo-
eta egin nahi dut. Baina gogoe-
ta horrekin irakurleari zerbait
irekia eskaini nahi diot: «Begi-
ra hau irekia gelditzen da, nor-
bait hasi da pentsatzen, nik se-
gitu dut, eta orain gonbita egi-
ten dizut zuri».
Aforismoz beteriko nobela
bat dela esan liteke?
Hori ere badu. Aforismoek beti
narrazioen funtzio bat betetzen
dute; kontatzen ari naizen ho-
rren gogoetaren gogoeta egi-
tea da.Ez da kontatu eta kito.Ez
dut hain gogoeta partikularra
egin nahi; unibertsalagoa, au-
tore pixka bat klasikoetan oi-
narrituta. Nik uste dut gizakion
joerak merezi duela modu za-
balean eta sakonean tratatzea
eta ez joera ideologiko estu ba-
tzuetatik. Hortik aldentzen
saiatu naiz.
Zergatik autore klasikoak?
Unibertsaltasuna eskaintzea-
gatik. Ni oso gauza partikula-
rra kontatzen ari naiz, eta oso
ideologia estuen kontuak dira,
hor sigla markatu batzuk ager-
tzen dira. Partikulartasun ho-

rren gainean gogoeta egiteko
unibertsaltasuna bilatu dut.
Zure barruan, idazte lanean,
autobiografiatik aldentzeko
borroka egin duzula dirudi.
Bai, nire bizitzarekiko halako
objektibotasun bat behar du
narratzaileak. Eta uste dut hori
planteamendu jungiango bate-
kin egin dudala. Arketipo mo-
duko batzuk sortu ditut. Uste
dut hiru daudela: bi garbi dau-
de, Adela eta Marro; baina na-
rratzaileak ere badu arketipo
jokaera. Psikearen animus eta
anima horiek etengabeko bo-
rrokan daude, eta narratzailea
nolabaiteko kontzientzia da,
kontzientzia aklaratu nahi du
eta ezin du. Norbaitek mani-
keismoa ikusi nahi badu, oso
oker dabil; horiek psikearen bi
aldeak dira. Ni egilea naizen
ikuspegitik, psikiatraren batek
esango dit Adela nire alde bat
dela, Marro nire itzala dela eta
mutiko narratzailea nire kon-
tzientzia. Hori jakinaren gaine-
an egin dut. Beste bi arketipo
ere hartu ditut, Shakespeare-
rengandik: Marro Falstaff da,
eta Enrike IVa., mutikoa.
Liburuaren beste zutabeeta-
ko bat Askatasunaren Peda-
gogia da.
Giltzarria da. Azkenean, liburu
honetan pedagogia bat ikusten
da: mutiko honen benetako he-
ziketa, iniziazioa, gertatzen ari
da, eta Adelak zerikusi handia
du. Nik maisu ikasten nuen ga-
rai hartan mugimendu bat sor-
tu genuen beste askorekin ba-
tera, Askatasunaren Pedago-
gia deitzen geniona, eta
haurraren eta maisuaren hezi-
keta, biena batera pentsatzen
genuen. Nik pedagogiaz du-
dan ikuspegia hori da. Gaur
egun didaktismo teknokrata
batean ari gara erortzen. Mai-
su-maistraren irudi hori seina-
latu nahi izan dut.

Galdutako beste borroka
bat?
Bai, galdutako beste borroka
bat da, baina horretan ez dut
etsi, eta badakit jende askok ez
duela etsi, nahiz eta jende asko
depresioak jota dagoen.
Garai hartako borrokek asko
markatu zintuzten. Gaur
egungo egoerak nola eragi-
ten dizu?
Gaur egungo egoerak ere ba-
rren-barrenean jotzen nau.
Baina, gaurkoarekin literatura
egiteko, denbora bat beharko
dugu. Agian, beste batzuek
egin beharko dute; ez dakit
guri denbora emango digun
hori guztia digeritzeko. Egin
daiteke; agian, momentu ba-
tzuetan poemaren bat atera-
tzen zaizu. Orain barruko bo-
rrokak biziegi daude errealita-
tea den bezala ikusteko.
Hitz sinpleenekin gauzarik
handienak esan daitezkeela
erakutsi duzu. Horretan haur
literaturan hainbeste lan egin
izanak izango du eraginik?
Bai, zuzen-zuzenean. Eta,
agian, nire estiloaren ezauga-
rria da. Nik irakurle gisa izuga-
rri maite dut literatura konpli-
katua, eta asko irakurtzen dut
literatura zaila. Koldo Izagirre
eta Juan Garziaren literatura
asko gustatzen zait. Gero niri
beste zerbait ateratzen zait.Ho-
rretan haur literatura egiteak
garrantzi handia du. Ni, behin-
tzat, haur literatura egitean
ahalegin estetiko bera egiten
saiatzen naiz. Hori bai, laburra-
goa izanik, ez naiz hainbeste
nekatzen.
Irakurlea heldua edo haurra
izan, ariketa berdina da?
Niretzat, izerdia berdina da.
Haurrentzat idatzitakoan fres-
koago gelditzen zara, laburra-
goa delako. Nobela honekin
oso nekatuta gelditu naiz.
Haurrentzat idaztean askata-

sunaren pedagogiak zer leku
du?
Eragin izugarria du. Ni, batez
ere, bi aldetatik saiatu naiz as-
katasunaren pedagogia ager-
tzen. Alde batetik, imajinazioa
libre utzita: diktadore handie-
nak ere ezin du imajinazioa
lotu; eta, bestetik, pertsonaien
jarreretan ere nabarmentzen
da pedagogia hori, beti saiatu
naiz pertsonaia normalak au-
keratzen, oso gertukoak.
Zer iritzi duzu asmo pedago-
gikoekin egindako liburuez?
Horiek ere beren zeregina
izango dute, baina literaturatik
urrundu egiten dira, material
didaktikoa dira. Niretzat gehia-
go hezten da literatura onare-
kin. Literatura ez da dibertsio-
rako bakarrik; heziketa indar
handia du literaturak. Senti-
menduak modu artistikoan tra-
tatzen direnean eragin handia-
goa du modu didaktikoan jo-
rraturikoak baino.
Oso idazle emankorra zara.
Idaztea behar bat da?
Hala izango dela pentsatzen
hasia nago. Zerbait existentzia-
la da niretzat literatura; nire bi-
zitzari forma emateko modu
bat da. Ia gorputzaren parte
bihurtzen ari zait. Nire gorpu-
tzak, jantzi beharra duen beza-
la, literatura ere behar du. Nire
izaeraren parte da. Eta, alde
horretatik, jakina, presentzia
izugarria dut. Nik gutxiago ar-
gitaratzeko batere problemarik
ere ez dut; askotan pentsatzen
dut gutxiago argitaratzea ho-
bea izango litzatekeela nire iru-
diarentzat. Ez dakit. Dakidana
da egiten dudana gustura egi-
ten dudala. Eta saiatzen naiz
ahalegin estetiko bat egiten.
Gero, hainbeste argitaratu eta
gero,nire bizitzaren amaiera al-
dera, entresaka bat egin be-
harko dut, «nire ondarea hau
da» esateko.

«Erraietatik
idatzi dut»

duzu. Zertan markatu zintuen
garai horrek? 
Alde batetik, nire bizitzako une
garrantzitsu bat izan zelako
markatu ninduen; nire mundu
ikuskera goitik behera aldatu
zen: hasteko, Jainkoagan sines-
tetik ateo izatera pasatu nin-
tzen, oso denbora gutxian. Oso
fededuna izana nintzen ume-
tan; ia-ia ume mistikoa izan nin-
tzen. Nire imajinazioaren zati
handi bat betetzen zuen erlijio-
ak. Eta aldaketa oso gogorra
izan zen. Eta aldaketa gertatu
zen familiaren eta gizartearen
ikuspegiarekin ere. Nire ba-
rruan berebiziko ilusioa sortu
zen: uste nuen mundu hau zeru
txiki bat bihurtzeko aukera ge-
nuela. Asko ginen horretan si-
nesten genuenak.
Garai hartan hartutako de-
sengainuak literaturara era-
man zintuen? 
Literatur zaletasuna txiki-txiki-
tandik izan nuen, baina litera-

turan buru-belarri sartzeko
arrazoia bigarren mundu hori
goitik behera erori zitzaidala
izan zen.Hasiera batean erlijio-
aren mundua bota egin nuen,
eta bigarren mundua,nik beste
askorekin eraiki nahi izan nuen
mundua, gainera erori zitzai-
dan. Eta urte batzuk eszeptizis-
mo gogorrean pasatu nituen;
gaizki, oso gaizki. Gauza pare
batek salbatu ninduen zulo ho-
rretatik, eta, agian, baita dro-
gan erortzetik ere. Bat familia
bat osatzea izan zen. Azken ba-
tean, bizitzako oinarrizko gau-
za batera etorri nintzen; bizitza
bera berritzen da mundura
umeak ekarriz. Bizitzan izan
dudan esperientziarik indar-
tsuena. Alde batetik, horrek
sendatu zidan eszeptizismo
erabat nihilista bihurtzen ari
zenetik, ezertan ez sinestetik;
gutxienez, seme-alabengan
eta bikotekidearengan sines-
ten nuen. Eta gero literatura.

Prozesu horri guztiari hitza jar-
tzea. Literaturaren bidez zer-
bait bila nezakeen. Jabetzen
naiz ihesbide bat ere izan zite-
keela, eta ez dakit noraino ez
dudan izan literatura ihesbide.
Gero beste zerbait ere gertatu
zen garai hartan: mugimendu
alternatiboetara hurbildu nin-
tzen. Batzuek drogara eta alko-
holera jo zuten bezala, nik kon-
trako aldera jo nuen. Barazki-
zale bihurtu nintzen, yoga
egiten hasi nintzen, eta mundu
horrek ere bizitzaren beste
ikuspegi bat gehiago eman zi-
dan. Eszeptiko bizitzazale
bihurtu naiz. Eszeptikoa bai,
baina ez nihilista; alegia, bizi-
tzaren aurrean jarrera umore-
tsu eta alaia nahi duen bat naiz.
Ametsak eta ilusioak amaitu
dira? 
Amets haiek eta ilusio haiek
bai, niretzat hauts bihurtu dira.
Hauts bihurtzeak esan nahi du
horrekin beste zerbait idazten

NOBELA

«Bizi hustea izan da;
barrenean nituen 
gauza askori forma
emateko modu bat 
izan da idaztea»

SOZIOPOLITIKA

«Gaurko egoerarekin
literatura egiteko,
denbora beharko dugu;
biziegi daude 
barruko borrokak»

HAUR LITERATURA

«Gehiago hezten da
literatura onarekin
material 
didaktikoarekin 
baino»



JJooxxeeaann  AAzzkkuueerreenn
eerrrraauuttssaakk  EErrnniioonn  
zzaabbaalldduu  ddiittuuzzttee

NEREA URBIZU

Atzoko egunean mendigoizale
asko elkartu zen Ernio mendia-
ren magalean, Zelatunen, Jo-
xan Azkue mendizale astea-
suar hilberriari azken agurra
ematera.

Eguerdian, 12:00etan, elkar-
tu ziren mendizaleak Zelatu-
nen. Askok Azkuek hainbat al-
ditan sustatutako ibilaldia egin
zuten: Asteasu-Usarrabi-Zela-
tun (PR-GI 76), hain zuzen ere.
300 bat lagun haren omenez
landatutako zuhaitz babestuak
inguratuz omenaldia egin zu-
ten.

Txalapartaren doinuak hasi
ziren burrunda ordenatu bat
eginez, eta haien oihartzunak
Ernio aldean galtzen zirela na-
baritzen zen. Ondoren, apaizak
irakurgai bat hartu eta leitu
egin zuen, entzuleen isiltasun
adigarriaren aurrean.

Sendikoek mendizalearen
errautsak hartu eta landatuta-
ko zuhaixkaren inguruan ba-
rreiatu egin zituzten, hurbileko
lagunek ere horretan parte
hartuz. Sendiko hiru umeren
laguntza ere ikusi zen errau-
tsak Ernio mendi magalean za-
baltzeko.Haize hotzak horretan
lagundu egin zuen. Une hunki-
garriak bizitu baziren ere, dena
modu xarmangarri eta atsegin
batean egin zen, inolako traji-
kotasunik gabe, Joxanek nahi-
ko zuen moduan, alegia.

Ondoren, landatutako zu-
haitz sendoen aurrean hiru
mendigoizalek Aurreskua mu-
sika obraren Kontrapasa dan-
tzatu zuten, txistuak, silbote eta
danbolinaren soinuen lagun-

ASTEASU�MENDI ASTEA

Giro hunkigarri eta hurbilean elkartu ziren atzo lagun eta
kide zuten Asteasuko mendizaleari azken agurra emateko 

Jendetza elkartu zen Zelatunen Azkueri omenaldia egiteko. N. URBIZU

tzaz. Segidan, espreski, Joxan
Azkueri egindako bertsoetako
batzuk abestu egin zituzten
han zeuden guztien artean.
Bertso eder horiek Ion Elexpu-
ruk, Bixente Gorostidik eta Iña-
ki Muruak prestatu zituzten,
abaguneak hala eskatzen zue-
nez.

Horren ondoren, haur nahiz
gazte jendea kalejiran hasi zen
txistuaz eta danbolinaz lagun-
duaz, Ikusi mendizaleak kantu
alai eta aski aproposa joz, Zela-
tunen dagoen aterpean hamai-
ketakoa egitera zihoaztenen bi-
dea alaituz.

Bixente Gorostidi bertsolari
amezketarrak egindako ber-
tsoetako batek zioen moduan,
gaur ere zatoz amestutako,
maitatutako tokira; zure ame-
tsak eta bizia, mendian bat
egin dira.

Gaur goizean,bestalde, roko-
dromoa inauguratuko dute he-
rrian, eta eskalada erakustal-
diaz eta I. Eskalada Topaketaz
gozatzeko aukera izango da.
Eta otsailaren bigarren astera-
ko Pirinioetara asteburua anto-
latu dute.

Azoka lasaia
atzokoan, eta
urduritasuna
ekoizleengan

Zerkausian egingo 
dituzten lanek eta 
postuen aldaketek
kezka sortu dute

PABLO ALBERDI

Atzoko azoka eguna lasaia
suertatu zen Tolosan. Saltzai-
le asko urduri samar zeuden,
baina, datorren astean izan-
go den aldaketa dela eta:Zer-
kausiko berrikuntza lanek
postu guztiak Triangulo pla-
zara pasatzea ekarriko baitu
datorren larunbatetik aurre-
ra.

Beste berrikuntza bat ere
izango da. Aurten Arbolaren
Azoka Berezia egingo dute
herrian, nobedade asko era-
karriz. Baso eta fruitarbola
asko ekarriko dituzte azoka-
ra, eta apaingarriko zuhai-
tzak ere izango dira.

Atzoko zerrendan ez zen
berrikuntza askorik izan.
Apaingarriko landareen ar-
tean elorria izan zen, eta da-
torren asteetarako mimosa
erramuak prestatuko dituzte
ekoizleek.

AZOKA�

merk. gares.

Berdura plaza
Erromeroa 4,00 6,00
Salbia 1,00 1,20
Txilarra 3,00 4,30
Japoniar azalea 5,00 8,00 
Udaberri lorea 2,00 - 

Bertako produktuak
Intxaurra 2,50 4,00
Babarrunak 6,00 12,00
Lekak 2,50 3,50
Arrautzak 1,30 2,10

Produktu ekologikoak
Kalabaza 1,60 3,04
Azenarioa 2,00 2,50

TOLOSA�

TTOOLLOOSSAALLDDEEKKOO
HHIITTZZAA..IINNFFOO

‘Zeuk idatzi’. Tolosaldeari
eta Leitzaldeari buruzko
berriak idazteko aukera
eskaintzen du gure
webgunean topa
dezakezuen Zeuk idatzi
atalak. Sartu, beraz, gure
web orrian eta ez galdu
aukera zure berriak 
jakitera emateko.

�

EEGGIITTAARRAAUUAA�

Asteasuko IX. Mendi Astearen
barne geratzen diren ekintzak
honakoak dira: 

GAUR
11:00. Asteasuko
rokodromoaren inaugurazioa.
Ondoren. Aitor Uson
eskalatzaileak segurtasunari
buruzko informazioa emango
du, eskalada erakustaldia
egiteaz gain. Aitzondoko I.
Eskalada Topaketa egingo
dute —adin guztiei zuzenduta
dago—. 

OTSAILAK 11
Pirinioetako astebukaera.
Piedrafita de Jakako aterpean
afaria, gosaria eta lo egitea
dohainik izanen dute
asteasuarrek; garraioa
bakoitzak bere kontu. Iraupen
eskia edo pistako eskia
egiteko aukera izango da.
Izen-ematea, otsailaren 3a
arte zabalik, liburutegian.

EEuusskkaallttzzaaiinn  iizzaatteekkoo
pprrooppoossaattuu  dduuttee  AAttxxaaggaa

ERREDAKZIOA

Joseba Irazu Bernardo Atxaga
Asteasuko idazlea euskaltzain
oso izateko proposatu dute Xa-
bier Kintana, Ana Toledo eta
Jose Luis Lizundia Euskararen

ASTEASU�EUSKARA

Martxoaren 31n aukeratuko dute Lekuonaren ordezkoa

Bernardo Atxaga. R.BOGAJO / ARP

Etxez etxe egin zuten eskea trikiti eta pandero doinuekin. I. TERRADILLOS

Akademiako kideek, hain jus-
tu, Juan Mari Lekuona zenak
hutsik utzitako aulkia betetze-
ko. Hautagaitza datorren osti-
ralean, hilaren 27an, aurkeztu-
ko dute ofizialki, eta sustatzai-
leek agertu dutenez, Atxaga-

ren «literatur zein hizkuntza ar-
loko merezimenduak eta na-
zioartean duten sona» hartu
dute aintzat proposamena egi-
teko.

Bultzatzaileek iragarpena
egin duten arren, datorren os-

tirala arte ez dute hautagaitza
ofizialki aurkeztuko. Hala, mar-
txoaren 31n egingo da Lekuo-
naren ordezkoa aukeratzeko
bozketa, eta orain arte beste
inongo hautagaitzaren berririk
ez badago ere,posible da beste
euskaltzain batzuek beste nor-
bait proposatzea.

Atxagak obra luze eta opa-
roa idatzi du, eta genero gehie-
nak landu ditu. Zehazki, iazko
urte amaieran Pamiela argita-
letxearekin plazaratutako Le-
kuak saiakaera da bere azken
lana. Sari ugari jaso ditu ibilbi-
de luze horretan, eta hizkuntza
askotara itzuli dute haren obra.

Mozorroek eta gurdiek 
hartuko dute gaur herria

LEITZA�IHOTEAK

Eskean aritu ziren atzo etxez etxe; gaur, atxaure eta gurdien 
kalejira, herri bazkaria eta Gau-belaren kontzertua izango dira

IÑIGO TERRADILLOS

Leitzako Ihoteen egun handia
gaur izango bada ere, atzokoan
ere festa giroa izan zen herrian.
Hala, arratsaldean, etxez etxe
aritu ziren eskean trikitilarien
eta panderojoleen doinuekin.
Horien atzean, herritarrek,
atxoaturik, saltoka jardun zu-
ten herrian zehar. Arratsalde-
an bezala, gauean ere ez zuen
festa giroak hutsik egin.

Bestalde, gaur Zaldun Ihote
eguna ospatuko dute. 12:00-
etan atxaure eta gurdien kale-
jira izango da Incansables txa-
rangarekin,eta horiekin batera
txu-txu trena ere izango da.
14:30ean atxaureen herri baz-
karia egingo dute Erleta esko-
lako jantokian. Goizean bezala,
arratsaldean ere txu-txu trena
izango da, 16:00etan, hain zu-
zen. Ondoren, 18:00etan, kale-
jira egingo dute herrian barre-
na, eta 19:00etan Gau-bela tal-

Kontzentrazioak eskualdean
I. Terradillos�Kontzentrazio ugari burutu ziren herenegun es-
kualdean «Euskal Herriak erabakitzeko aukera» izan behar
duela aldarrikatzeko. Hala, adierazi dutenaren arabera, besteak
beste, Villabonan 60, Ibarran 50, Asteasun 15, Tolosan 40, Anoe-
tan 30, Lizartzan 25 eta Leaburun 12 lagun bildu ziren. Bestalde,
atzo lau autobus bete zituzten eskualdetik BECeko ekitaldira jo-
ateko. Argazkian, Leaburuko eta Orexako kontzentrazioak. HITZA

POLITIKA�

I.urteurrena

Oier Iriarte Zabaleta
(2005eko urtarrilaren 21a)

Urteurrena�

Libre etorri zinen
eta libre joan,

baina beti egongo zara
Oier gure ondoan

LEITZA, 2006ko urtarrilaren 21a

Zure senideak

Otsailaren 5ean 11:00etan Leitzako San 
Migel elizan bere aldeko elizkizuna izango da

dearen kontzertua izango da.
Halaber, 23:30ean Gau-bela
taldearen doinuak entzuteko
aukera izango da berriro Ka-
rrapen.

Biharkoan, Astelehen Ihote
eguna izango dute. Hala, goize-

an, 09:00etan, baserriz baserri
ariko dira eskean herritarrak.
15:00etan, puzgarriak jarriko
dituzte Amazabal pilotalekuan,
eta 19:00etan eta 23:30ean
Gau-belaren emanaldia izango
da, Karrapen.



AAGGEENNDDAA�

DEIALDIAK

Anoeta. Otsailaren 5erako
Basagain ehiza elkarteak
antolatu duen ehiza txiki
txapelketarako izen-ematea
686 25 75 08 edo 943 33
21 33 telefono zenbakietan,
20 eurotan.
Tolosa. Ero-Etxe elkartearen
krosa, haurrentzat.
11:30ean hasita, San
Frantziskotik.
Tolosa. Inauterietako
karroza eta konpartsen 
izen-ematea zabalik dago,
Aranburu Jauregian,
otsailaren 10a bitarte.

ERAKUSKETAK

Alegia. Ana Ansorenaren
zeramika lanak, Jubilatuen
tabernan.
Tolosa. Luis Mari Nuñezen
lanak. Otsailaren 25a arte,
Aranburu Jauregian.
Tolosa. Alejandro Tapiaren
koadroak. Hilaren 28ra arte,
Aranburu Jauregian.
Tolosa. Jose Luis Albizuren
margolanak, Lanbroa
tabernan.
Tolosa. Txaro Medranoren
artelanak, Saikin tabernan.

ZINEMA

Tolosa. Princesas filma.
19:00etan, Bonbereneako
zine-klubean.

GUARDIAKO FARMAZIAKK

Gaur
Areso. Goizueta, F. Loidi etxea. 112.
Tolosa. Tolosa, M. I. Kale Nagusia, 7
943 67 06 48. 

Gaur
Leitza. Erbiti, O. Lizarraga, 7. 112.
Tolosa. Olarrega, A. Korreo kalea, 2.
943 67 01 28.

IRRATIA       

Txolarre Irratia 
(107.5, 101.2 FM)
Gaur
11:00-13:00. Hitzak hegan
(errepikapena).

Bihar
11:00-14:00. Tolosaldeko ahotsa
magazina. Eguraldia Joxe Landarekin,
agenda, albisteak, elkarrizketak,
lehiaketa, disko eskainiak...
19:00-21:00. Tolosaldeko ahotsa
(errepikapena).
21:00-22:00. Argizirin Aittaldia.
Xorroxin Irratiaren saioa, Arrosa Irrati
Ekoizpen Zentroaren eskutik.

�HITZAk ez du bere gain hartzen

egunkarian adierazitako esanen eta

iritzien erantzukizunik.

Zure lan ona faltan botatzen dugulako. Zure hurbiltasunaren
hutsunea hor dagoelako. Zure berotasuna etxeak galdu

duelako. Zu bezalakoak gutxitan topatzen direlako. Berriz ere
gure artean nahi zaitugulako. Zure lagunak. Laster arte!

ZORIONAK
Irririk galdu gabe beti hirekin. Muxuak.

AAGGUURRRRAAKK�

URTE ASKOAN
Leyre Lampre Beloqui. Gaur
5 urte. Marrazkigile politenari

aita, ama eta Loreak.

URTE ASKOAN
Oihana Agirreurreta Tobar

(Alegia). Bihar 6 urte. Zorionak
Unai eta etxekoen partetik.

Askotariko jolasez gozatu ahal izan zuten atzo Belabieta kiroldegira joan ziren gaztetxoek. I. TERRADILLOS

BBrriinnkkoo  eettaa  jjoollaass
IBARRA�Atzo eman zioten hasiera Uzturpe ikastolak antolaturiko 

VI. Kultur Asteari, gaztetxoei zuzenduriko festa erraldoiarekin

IÑIGO TERRADILLOS

A tzo ekin zioten Uzturpe
ikastolak antolaturiko VI.
Kultur Asteari. Eta ederki

ekin ere, etxeko gaztetxoenak
euren gurasoekin batera gus-
tura aritu baitziren gaztelu puz-
garrietan saltoka, euskaraoke-
an abestuz, musika alaia entzu-
nez... Belabieta kiroldegian
egin zuten festa erraldoiean.

Kultur Asteak datorren osti-
rala bitarte iraungo du, eta tar-
tean hainbat ekitaldi izango
dira. Gaurkoan, esaterako, Az-
peitia-Ingurumen etxea mendi
irteera egingo dute; eta bihar,
18:30ean, Nola konpondu gu-
raso eta seme-alaben arteko
gatazkak? hitzaldia izango da,
Geuz taldeko Alberto Olalde-
ren eskutik, Kultur Etxean.

URTE ASKOAN
Aitor Gurrutxaga. Herenegun 5 urte. Zorionak etxekoen partetik.

Gipuzkoako 
Foru 
Aldundia

HHaarrppiiddeedduunneeii  bbaannaattuuaa�2006ko urtarrilaren 22a, igandea�IV. urtea

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1100 hotzena 66 ELURRA 
ARALARREN

Pagomari:
gaur: bai / bihar: bai

Guardetxe:
gaur: bai / bihar: bai

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Leaburu, Leitza, Lizartza, Orendain, Orexa, Tolosa,
Villabona, Zizurkil


